
-9-
le tsôtin è na vêya de paté l'outon. No van chyâ i fithè de paté in
Remandi, in Franthe è in "Italie"

Din nouthra chochiyètâ, no j'an dutrè mantinyâre è

dou prèjidan d'anà : Francis Broda è Albè Bovigny ke kurtêyon le paté à

chubré. No j'an achebin kotyè minbro ke partichipon a ti lè konkour de

paté. Lè j'èmichyon dé paté, totè lè premirè demindze dou mè, a Radiô-
Friboua, chon betâyè chu pi pè Albè Bovigny, d'ayeu lè li k'I'a betâ

intrin, l'y a on par de j'an.
Ora, i vudré rêmarhyâ, chin lè nomâ, po nyon oubyâ,

ti hou k'chè chon dévoua po betâ chu pi è anima ha fitha. Ke ti lè
patêjan ôchan le fu chakrâ po mantinyi nouthron bi lingâdzo.

Le Président : J. Oberson

De la pâ de Furboua

Le komité dou tyinton è lè prèjidan di j'amikalè l'an tinyê
chéanthe le 7 de juin.

L'an apre ke lè konto chon bin freji, ke bohyon chin balyi
pochyin. Dyin achebin ke tsoulyi lè pâ on mô ke lè patêjan i
trominton.

Din lè j'amikalè, tsakon betè la dràbya po tsèvanhyi le paté, le
fére a tsantâ, betâ téâtre è komèdilyè chu pi, dzulyi ou loto, i
kârtè chin oubyâ de tsurlâ, de kopâ, de chindâ, de tyâ che fô.

Chin ke fô chuto ratinyi, lè:

- le 6 d'oktôbre 96, data ratinyête po l'athinbyâye kantonale, ou
Chin Dzâtyà de Vuthèrnin dèvan Remon.

(le 6 octobre 96, assemblée cantonale des amis du patois, à
l'Hôtel St-Jacques, Vuisternens-devant-Romont)

- le konkour èkri ou betâ in bouithèta ke lè organijâ pê la
Fédérachion remanda è di kontâ vejenè de patêjan.

